
				এই পাতাটির মুদ্রণ সংশোধন করা প্রয়োজন। 
Ο δ Ν রবীন্দ্র-রচনাবলী
কুমুদিনী। নিজের চিঠি নিজে চুরি করে পড়তে হল এর চেয়ে শাস্তি কী হতে পারে?
মোতির মা। কোনটা নিজের কোনটা নিজের নয় সে বিচার এ বাড়ির কর্তা করে দেন।
কুমুদিনী। আমি বিচারের অপেক্ষা করতে পারব না। দেখিয়ে দাও— ওই চিঠিখানির জন্যে বুকের পাঁজরগুলোর উপর মনটা মাথা খোড়াখুড়ি করে মরছে। কী দুঃখ বুঝতে পািরছ না কি?
দেরাজ খুলে মোতির মা। ওই তোমার চিঠি সঙ্কলের উপরে।
চিঠি তুলে নিয়ে কুমুদিনী। এ তো আজকের তারিখের ছাপ নয়। আচ্ছা, তুমি যাও। মোতির মা। থাকি-না তোমার কাছে? কুমুদিনী। না, যাও।
মোতির মা। তা, চিঠিটা নিয়ে চলে এসো। কুমুদিনী। এই ডেস্কেই রেখে যাব।
[মোতির মার প্রস্থান
আমার চিঠি কেউ যদি চুরি করেন করুন, আমি তাই বলে চুরি করে চুরির শোধ দিতে চাই GN
মধুসূদনের প্রবেশ
মধুসূদন। এ ঘরে তুমি যে!
কুমুদিনী। আমার নামে দাদার চিঠি এসেছে কি না দেখতে এসেছিলেম।
মধুসূদন। চিঠি তো আমিই তোমার কাছে নিয়ে যৌতুম, সেজন্যে তোমার তো আসবার प्रद्धकाल छिल ना।
কুমুদিনী। তোমারও নিয়ে যাবার দরকার নেই। এ চিঠি তুমি আমাকে পড়তে দিতে চাও নি— পড়ব না। এই ছিড়ে ফেললুম। কিন্তু এমন কষ্ট তুমি আমাকে আর কখনো দিয়ে না।
[মুখে আঁচল চেপে ধরে দ্রুত প্রস্থান
সগর্জনে মধুসূদন। নবীন!
নবীনের প্রবেশ নবীন। আজ্ঞে। মধুসূদন। ডেস্কের চিঠির কথা বড়োবউকে কে বললে? নবীন। আমিই বলেছি।
মধুসূদন। হঠাৎ তোমার এত সাহস বেড়ে উঠল। কোথা থেকে? নবীন। বউরানী আমায় জিজ্ঞাসা করেছিলেন, তাই বলেছিলুম। মধুসূদন। আমাকে জিজ্ঞাসা করতে সবুর সয় নি? নবীন। তিনি ব্যস্ত হয়ে পড়েছিলেন, তাই। মধুসূদন। তাই আমার হুকুম উড়িয়ে দিতে হবে? নবীন। উনি তো এ বাড়ির কত্রী, কেমন করে জানব তার হুকুম এখানে চলবে না? তিনি যা বলবেন আমি তা অমান্য করব। এত বড়ো আস্পর্ধা আমার নেই। এই আমি তোমার কাছে বলছি, তিনি তো শুধু আমার মনিব নন, তিনি আমার গুরুজন, তীকে যে মানব সে নিমক খেয়ে নয়, সে আমার ভক্তি থেকে।
মধুসূদন। নবীন, তোমাকে এতটুকু বেলা থেকে দেখে আসছি। এ-সব বুদ্ধি তোমার নিজের

